
1.პრობლემის გადაჭრის გზები, ჩემი აზრით, პირველრიგში გადის სახელმწიფოზე, რომელიც დღეს ამ საკითხის მიმართ ფაქტობრივად ბევრ რამეს აკეთებს, მაგრამ აუცილებელია უფრო მეტის გაკეთება. დავიწყოთ ელემენტარულით, რომელსაც მაგალითად წარმოადგენს საზოგადოებრივ ტრანსპორტში, ქუჩებსა და სხვა თავშეყრის ადგილებში პანდუსების გაკეთება ქვეყნის მასშტაბით. სკოლებში ამ საკითხის მიმართ გაკვეთილების ჩატარება, რაც ყველაზე დიდ შედეგს მოგვიტანს. დავეხმაროთ ადამიანებს, რომლებიც დღეს, თუ ხვალ შეიძლება ჩვენზე მაღლა დადგნენ და მათი დახმარება ჩვენ დაგვჭირდეს. ვასწავლოთ ბავშვებს ის, რომ ხელის გაშვერით არ ისაუბრონ მათზე, დაეხმარონ ღიმილით, როდესაც მათ დახმარება დაჭირდებათ. და ბოლოს, ყველაზე მთავარი: შეზღუდული შესაძლებლობა, არ არსებობს!

4. ხშირ შემთხვევაში დამსაქმებელს აქვს სურვილი დაასაქმოს შშმ პირები, მაგრამ არ აქვს ისეთი სამუშაო გარემო,რომელიც შშმ პირთათვის არის ადაპტირებული. უნდა განხორციელდეს შესაბამისი სტატისტიკური მონაცემების წარმოება,დამუშავება და ანალიზი.ცნობიერების ამაღლება დამსაქმებლების, რომ მოხდინონ შშმ პირებზე მორგებული  სერვისების შექმნა. ასევე შშმ პირებს ხშირ შემთხვევაში საკუთარი თავის ობიექტურად შეფასების პრობლემა აქვთ. ხშირად ჰგონიათ, რომ უფრო მეტი ან ნაკლები რამ შეუძლიათ, ვიდრე კონკრეტული ვაკანსია მოითხოვს. უნდა განუვითაროთ უნარები, რათა ისინი რეალურ სამუშაო ძალად იქცნენ. უნდა მოხდეს შშმ პირების მომზადება დასაქმების ბაზარზე არსებული მოთხოვნების გათვალისწინებით.
6. საზოგადოების დიდ ნაწილს საქართველოში მიაჩნია, რომ შშმ პირების მიმართ სიბრალულის გამოხატვა და თითის მიშვერა მათი ქუჩაში გამოჩენისას სწორი საქციელია, მაგრამ ასე არაა! ეს კიდევ ერთი ნაკლია, რომელიც გვაქვს. მივიჩნევ, რომ შეზღუდული შესაძლებლობა არ არსებობს. ყველა ადამიანს აქვს ინდივიდუალური ნიჭი რაღაცის კეთების, რაც მას გამოარჩევს სხვებისგან. ვფიქრობ, რომ მონდომებისა და მცირეოდენი პროგრესის ხარჯზე, შესაძლებელია საქართველოში არსებული რეალობის შეცვლა, რომელიც უშუალოდ შშმ პირებს ეხება მათი უფლებების დარღვევით. მათი საზოგადოებაში ინტეგრირება შესაძლებელი და აუცილებელია, რადგან მათი გარიყვით, მალე საშინელ შედეგებს მივიღებთ, რომელსაც შეიძლება წარმოადგენდეს შშმ პირების ხშირი სიკვდილიანობა, ფსიქოლოგიური პრობლემების გამრავლება და სხვა...
7. აუცილებელია შშმ პირებისათვის უფრო მეტი დღის ცენტრების გახსნა,რომლის მიხანი არაერთია – შშმ ბავშვებისა და ახალგაზრდების საზოგადოებაში ინტეგრაცია,საზოგადოებრივი და საგანმანათლებლო ცნობიერების ამაღლება,პროფესიული განათლებისა და დასაქმების ხელჭეწყობა,შშ პირებისთვის თანაბარი შესაძლებლობებისათვის.
8. „დამოუკიდებელი ცხოვრება“ - შშმ პირებისთვის. კარგი იქნება საქართველოში დაინერგოს პერსონალური ასისტენტის პროგრამა. სწორედ ასისტენტი შეითავსებდა იმ ფუნქციებს, რომელიც დღეს ახლობლებს აქვთ გადანაწილებული, ანუ დაეხმარებოდა ქუჩაში სიარულში, თავის მოვლაში, სხვებთან ურთიერთობაში.კარგი იქნება რაღაც დონეზე ჟესტური ენის სწავლებაც (თუნდაც საჯარო თუ კერძო სექტორის თანამშრომლებისთვის) რათა სმენის არ მქონე პირებთან ვიდეომესინჯერით და თარჯიმნის  გარეშე მოხდეს ურთიერთობა.
